
						Vikikaynak, özgür kütüphane

					

					


					
					
					Bu sayfa istinsah edilmiş
oguz arkası bayındır hânuñ güyegüsi salur kâzan dizinüñ üstine çökdi bay bora beg neye aglarsın neye bozlarsın dedi bay bora beg eydür 

hân kazan nece aglamayayın ogulda ortacum yok kardaşda kaderim yok allâh beni karayıpdur begler tahtum tâcum içün aglaram bir ola düşem ölem yerümde yurdumda kimsem kalmaya dedi kazân eydür 

maksûduñ bumıdur eydür 

belî maksûdum budur benüm dahı oglum olsa hân bayındıruñ karşusın alsa dursa kullık eylese ben dahı baksam kıvansam güvensem böyle deyicek kalın oguz begleri el kaldurup duâ dilediler allâh ta'âlâ saña dahı bir ogul versün dediler ol zamânda beglerüñ alkışı alkışıdı karkışı karkışıdı duâları müstecâb olurdı pây biçen dahı yerinden örü durdı eydür 

begler benüm hakkıma dahı bir duâ edüñ kim hâk ta'âlâ baña dahı bir kız versün dedi kalın oguz begleri duâ dilediler allah ta'âlâ saña dahı bir kız versün dediler pây biçen eydür 

kâdir tañrı bana kız verecek olursa begler siz tanık oluñ benüm kızum boy bora begüñ oglına beşük kertme yavuklısı olsun dedi  bunun üzerine bir zamân geçdi bay borag begüñ hâtûnı hâmile oldı neçe müddetdensoñra bir erkek oglı oldı pây biçen hâna dahı hudâ bir kız verdi kalın oguz begleri bunı

